
1.
Опис на состојбите во областа и дефинирање на проблемот

1.1 Опис на состојбите 

Старото градско јадро на Кратово претставува споменичка целина, ризница од бројни мемориски пунктови на личности и настани од локалното, но и поширокото, македонско поднебје во текот на XIX и XX век. 

Старото градско јадро на Кратово досега не било официјално издвоено и валоризирано како самостоен предмет на заштита, во смисла на прописите за заштита на културното наследство. Всушност, во периодот на важење на прописите за заштита на спомениците на културата (1945-2004), предмет на внимание биле само одделни негови составни делови, претежно поединечни стари објекти, етапно ставани под заштита како споменици на културата. 
Предлогот на законот за прогласување на Старото градско јадро на Кратово за културно наследство од особено значење е дел од нормативната рамка за уредување на односите во областа на заштитата на културното наследство. Тој спаѓа во категоријата на специјални закони кои имаат карактеристики на акти за прогласување. Исто така, како специјален закон сам по себе овозможува висок степен на индивидуализација на односното заштитено добро, особено преку специфичните решенија во поглед на клучните елементи на самиот закон. 

Клучен елемент на правната идентификација на споменичката целина Старото градско јадро на Кратово е прашањето за неговата категоризација. Во конкретниот случај, од стручна гледна точка се оценува дека предметното добро ги исполнува критериумите за категоријата-културно наследство од особено значење, поткатегорија-големо значење.
Со Законот чие донесување се предлага содржани се решенија и во поглед на елементите за идентификација на споменичката целина Старото градско јадро на Кратово, т.е. границите на доброто и неговите контактни зони. 
Понатаму, во Законот чие донесување се предлага особено внимание е посветено и на режимот на заштита, кој соодветна доразработка ќе добие преку заштитно-конзерваторските основи кои се вградуваат во урбанис​тичкиот план. Со цел прецизно да се утврдат заштитните мерки кои ќе се применуваат врз секој поединечен составен дел во заштитеното подрачје, се предлага во заштитно-конзерва​торските основи да бидат содржани и сите дозволени и рестриктивни мерки за Споменичката целина Старото градско јадро на Кратово. 

Во поглед на управувањето со споменичката целина „Старото градско јадро на Кратово’’ во се предлага, во согласност со своите надлежности, да управуваат Националната установа -Национален конзерваторски центар-Скопје и Општината Кратово. 
1.2
Причини за проблемите кои се предмет на разгледување 
Причина за донесување на Законот за прогласување на Старото градско јадро на Кратово претставува потребата за официјализирање на протекторскиот статус на Старото градско јадро на Кратово, изразен преку неговата категоризација заради вредностите што ги има, со што се определува степенот на значење на културното наследство од јавен интерес во функција на пропишување на соодветен режим на заштита, утврдување на називот, приоритетите на заштита, начинот на управувањето со предметното добро, разграничување на надлежностите и примена на ратификуваните меѓународни договори. Донесувањето на Законот е потребно и заради потребата од дефинирање на границите на Споменичката целина Старото градско јадро на Кратово како заштитена споменичка целина и определување на нејзината контактна зона, без која не е возможно да се оствари заштитата согласно Законот за заштита на културното наследство.
2. 
Цели на предлог регулативата
Со донесувањето на Законот се заокружува неопходната правна рамка за оживотворување на уставната концепција за посебна заштита на добрата од особено културно и историско значење определени со закон, од една страна, и се создава потребната правна основа за практична примена на националниот модел на заштита на културни добра од особено значење, од друга страна.

Цел на Предлог Законот е:

-пропишување на режим на заштита за културното наследство;

-посебна заштита на културното наследство од осбено значење како добро од општ интерес за Република Македонија;

-интегрирана заштита на културното наследство;

-користење и ревитализација на културното наследство според неговата природа и намена во научно основани граници;

-активна улога на имателите на културното наследство, локалните власти и невладините организации од областа на заштитата на културното наследство.

3.
Можни решенија (опции)

3.1
Опис на решението „не прави ништо“  

Опцијата „не прави ништо“, нема да биде разгледувана, имајќи предвид дека оваа опција би допринела за поголема загрозеност на предметното добро кај кое веќе се забележува опасност поради несоодветното урбанистичко планирање и непочитување на амбиенталните својства на затекнатите градски структури. Немањето на воспоставен систем на заштита со соодветен режим на заштита влијае на отстуството на соодветна контрола во урбанистичко-архитектонските интервенции во просторот на градот. 


Воедно, оваа опција нема да биде разгледувана имајќи ја во предвид стратешката определба на Владата на Република Македонија утврдена во Годишната програма за работа на Владата на Република Македонија, а согласно која Министерството за култура треба да подготви Предлог Закон за прогласување на Старото јадро на Кратово за културно наследство од особено значење. 
3.2
Опис на можните решенија (опции) за решавање на проблемот

Донесување на Закон за прогласување на Старото градско јадро на Кратово за културно наследство од особено значење 

Со цел за воспоставување на соодветен режим на заштита и заокружување на правната рамка за оживотворување на уставната концепција за посебна заштита на добрата од особено културно и историско значење определени со закон, како и за раализација на Годишната програма за работа на Владата на Република Македонија, како можно решение за решавање на проблемот е донесување на Закон со кој Страторо градско јадро на Кратово ќе биде прогласено за културно наследство од особено значење.

Имено, согласно со член 41 став 3 од од Законот за заштита на културното наследство („Службен весник на РМ“ бр. 20/04, 115/07, 18/2011, 148/2011, 23/2013, 137/13, 164/13, 38/14 и 44/14), на предлог на Владата на Република Македонија, недвижни добра што претставуваат споменична целина, односно културен предел, можат да бидат прогласени со закон. 


Со цел да се валоризира, а потоа и заштити целото старо градско јадро на Кратово како културно наследство од особено значење, согласно со Законот за заштита на културното наследство, потребно беше претходно да се изготви елаборат за валоризација на Кратово како културно наследство. Согласно со член 35 став 1, 3 и 5 од Законот за заштита на културното наследство, валоризација на споменичната целина Старото градско јадро на Кратово изврши надлежната установа Национален конзерваторски центар-Скопје, а согласно член 35 став 7 од Законот, ревизија на актот за валоризација изврши Комисија формирана од министерот за култура. 

Изготвениот Елаборат  бр. 07-207/1 од 12.05.2014 година претставува солидна стручна научна основа за донесување на соодветен акт за заштита. Предлог-законот е подготвен од податоците дадени во Елаборатот за валоризација на „Старото градско јадро на Кратово”.

4. Проценка на влијанијата на регулативата

Можни позитивни и негативни влијанија од секоја од опциите:

4.1
Економски влијанија 

Донесувањето на Законот за прогласување на Старото јадро на Кратово за културно наследство од особено значење нема да предизвика негативни економски влијанија.

4.2
Фискални влијанија 

Донесувањето на Законот за прогласување на Старото јадро на Кратово за културно наследство од особено значење нема да предизвика фискални влијанија  надвор од предвидените буџетски средства за заштита на културното наследство.  
4.3 Социјални влијанија 


Донесувањето на Законот нема социјални влијанија. 

4.4 Влијанија врз животната средина
Донесувањето на Законот нема влијание врз животната средина.  

4.5
Административни влијанија и трошоци – 

а) трошоци за спроведување 

б)трошоци за почитување на регулативата 
5.
Консултации

5.1
Засегнати страни и начин на вклучување

Министерството за култура ќе побара Мислења по Предлог Законот од следните надлежни органи: Министерството за финансии, Секретаријатот за законодавство, Министерството за транспорт и врски, Министерството за животна средина и просторно планирање, Министерството за информатичко општество и администрација, Управата за заштита на културното наследство, Националната установа-Национален конзерваторски центар-Скопје и Општина Кратово.  
5.2
Преглед на добиените и вградените мислења 

5.3
Мислењата кои не биле земени предвид и зошто

6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)

Доколку се одбере решението ‘’не прави ништо’’, нема да се донесе Закон за прогласување на Старото градско јадро на Кратово за културно наследство од особено значење што значи дека Старото градско јадро на Кратово нема да биде заштитено како споменичка целина во смисла на прописите за заштита на културното наследство. 


Доколку се донесе Закон за прогласување на Старото јадро на Кратово за културно наследство од особено значење, ќе се овозможи: 

-индивидуализирање на грижата и засилување  на одговорноста на релевантните субјекти во системот на заштита на предметното добро, а во тие рамки особено нагласување на местото и улогата на државата и нејзините органи и институции;

-активно вклучување на предметното добро во современиот развој на локалните заедници и државата и создавање на услови за негова ефективна заштита и функционално користење во научно основани граници;

-уважување на современите научни и стручни гледишта за изградување, ревитализација, развој, унапредување и практична примена на стратегија на интегрирана заштита на старите градски јадра во државата;

-спречување на дејствија, појави и влијанија со кои се врши или може да настане оштетување, уништување или деградирање на споменичката целина;

-обезбедување компатибилност на заштитата на предметната споменичка целина со меѓународните протектолошки стандарди;

-трајно зачувување на историските, уметничките, архитектонските, урбанистичките, етнолошките, и социолошките вредности, автентичноста, единственоста, разновидноста, интегралноста, зачуваноста и староста како релевантни својства, културните, историските, научните, стопанските и социјално-комуникативните функции и културното, историското, научното, стопанското и социјално-комуникативното значење;

- пренесување на предметното добро на идните генрации.

6.2
Ризици во спроведувањето и примената на секое од можните решенија (опции)


Ризик од донесувањето на Закон за прогласување на Старото градско јадро на Кратово за културно наследство од особено значење би претставувало несоодветно/делумно  спроведување на законот. 
6.3
Препорачано решение со образложение


Донесување на Закон за прогласување на Старото градско јадро на Кратово за културно наследство од особено значење и остварување на целите на заштитата согласно Законот за заштита на културното наследство. 
7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области

Нема потреба од менување на закони и подзаконска регулатива во областа или други сродни области. 

7.2
Потребни подзаконски акти и рок за нивно донесување

Нема потреба од донесување на подзаконски акти. 

7.3
Органи на државната управа, државни органи и други органи надлежни за спроведување

Согласно Предлог Законот за прогласување на Старото јадро на Кратово за културно наследство од особено значење, управувањето со предметното добро се предлага да го врши Националната установа-Национален конзерваторски центар-Скопје, во име на Република Македонија и градоначалникот на општина Кратово во име на локалната заедница.  

7.4
Активности за обезбедување на ефикасно спроведување на предлогот на закон

8.
Следење и евалуација

8.1 
Начин на следење на спроведувањето 

Надзор над спроведувањето на Законот ќе врши Министерството за култура. Инспекциски надзор над спроведувањето на овој закон врши Министерството за култура преку инспекторите за култура, во согласност со Законот за култура и Управата за заштита на културното наследство, во согласност со Законот за заштита на културното наследство. Во врска со примената на прописите за градење и просторно и урбанистичко планирање, надзор и контрола вршат органите надлежни за вршење на работите од областа на уредувањето и просторот. 

8.2
Евалуација на ефектите од предлогот на закон и рокови 

Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум: _____________                                                                                             ..................................................






                        потпис на државен секретар 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____________                                                                                                   ...........................................
потпис на министерот 
1

